
	فهرست عناوین این شماره :  
	 
	د هلمند ولایت د کجکی ولسوالۍ د مظلومو اوسېدونکو یو فریادي لیک 
	بِسْمِ اللّٰهِ الرَّحْمٰنِ الرَّحِیْمِ 
	 د اسلامي امارت ټولو محترمو مسؤولینو، وزیرانو، علماوو او ادارو ته! 
	السلام علیکم ورحمة الله وبرکاته 
	موږ، د هلمند ولایت د کجکي ولسوالۍ د زمینداور،  سیمی مظلوم ولسونه، دا فریادي لیک ستاسو حضور ته وړاندې کوو، هیله ده چې زموږ د سخت حالت درک وکړئ او عاجله پاملرنه مو ورته وکړئ. 
	کجکی ولسوالي د هلمند سیند پر غاړه پرته ده، خو خلک یې له شدیدې تندې، د اوبو د نشتوالي، برېښنا، څړځایونو او ډوډۍ نه‌لرلو سره مخ دي. که څه هم سیند یوازې ۲۰۰ متره زموږ له کلیو لرې دی، خو د اوبو هیڅ ډول کانال یا ویاله نه ده ورته ایستل شوې. زموږ خلک د سیند په غاړه ژوند کوي، خو تش نه د څښاک اوبه لري، نه د کر او کښت، نه څړځای، نه برېښنا او نه هم د ژوند عادي اسانتیاوې. 
	موږ ستړي یو، تږي یو، غریب یو. زموږ اولادونه وږي دي. نه د څښاک اوبه لرو، نه د کرنې توان، نه مالداري کولی شو، ځکه نه اوبه شته، نه څړځای. 
	نو موږ د ا.ا.ا له ټولو مسؤولینو، او خاصتاً له امیرالمؤمنین (حفظه الله) څخه دا عاجزانه غوښتنه کوو: 
	1. زموږ لپاره دې د هلمند سیند څخه د اوبو یو کانال یا ویاله وکاږل شي. 
	2. د څښاک او کرنې لپاره دې دوامداره او اسانه د اوبو رسونې سیستم برابر شي. 
	3. د برېښنا، سړکونو، او بنسټیزو خدماتو د پراختیا لپاره دې د پروژو پیل ته لومړیتوب ورکړل شي. 
	4. زموږ مظلوم ولس ته دې د عاجلو بشري مرستو او ځان بسیاینې روژو زمینه برابره شي. 
	موږ باور لرو چې ا. ا.ا  به د مجاهد ولس ستونزې له پامه نه غورځوي، بلکې د دوی خدمت ته به پوره پاملرنه کوي، ځکه دا ولس هغه دی چې د اشغالګرو پر وړاندې کلونه قربانۍ ورکړې دي. 

